ԱՄՓՈՓԱԹԵՐԹ
«« ՏԱՐԵՑ ԵՎ (ԿԱՄ) ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ԽՆԱՄՔԻ ՏՐԱՄԱԴՐՄԱՆ ԿԱՐԳԸ, ՊԱՅՄԱՆՆԵՐԸ, ՉԱՓՈՐՈՇԻՉՆԵՐԸ, ԱՋԱԿՑՈՒԹՅԱՆ ՔԱՐՏԻ ՁԵՎԸ ԵՎ ՏՐԱՄԱԴՐՎՈՂ ԳՈՒՄԱՐԻ ՉԱՓԸ ՍԱՀՄԱՆԵԼՈՒ, ՏԱՐԵՑ ԵՎ (ԿԱՄ) ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ԽՆԱՄՔԻ ՏՐԱՄԱԴՐՈՒՄԸ ՄԵՐԺԵԼՈՒ ՀԻՄՔ ՀԱՆԴԻՍԱՑՈՂ ՀԻՎԱՆԴՈՒԹՅՈՒՆՆԵՐԻ ՑԱՆԿԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 25-Ի N 1112-Ն ԵՎ ՀՈԿՏԵՄԲԵՐԻ 29-Ի N 1292-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Սննդամթերքի անվտանգության տեսչական մարմին
	03.03.2023 թ.

	
	06.1/2/2999-2023

	1.	«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն։

	2. ՀՀ արտակարգ իրավիճակների նախարարություն
	03.03.2023 թ.

	
	01/01.1/1398-2023

	1. «Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Արտակարգ իրավիճակների նախարարությունն առարկություններ և առաջարկություններ չունի:
	Ընդունվել է ի գիտություն։

	3. Անշարժ գույքի կադաստրի կոմիտե
	06.03.2023 թ.

	
	ՍԹ/2787-2023

	1. «ՀՀ կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունը.
Նախագծի 13-րդ կետում «N 2 հավելվածի» բառերից հետո լրացնել «3-րդ կետում» բառերը։
	Ընդունվել է, կետը խմբագրվել է։

	4. ՀՀ քաղաքաշինության, տեխնիկական և հրդեհային անվտանգության տեսչական մարմին
	07.03.2023 թ.

	
	ՔՏՄ/06․1․2/5145-23

	1. ՀՀ քաղաքաշինության, տեխնիկական և հրդեհային անվտանգության տեսչական մարմինը ՀՀ կառավարության «Հայաստանի Հանրապետության կառավարության մի շարք որոշումներում փոփոխություններ կատարելու մասին» որոշման նախագծի վերաբերյալ առաջարկություններ չունի։
	Ընդունվել է ի գիտություն։

	5. ՀՀ առողջապահության նախարարություն
	07.03.2023 թ.

	
	ԱԱ/ՊԳ.2/4963-2023

	1. ՀՀ կառավարության «Հայաստանի Հանրապետության կառավարության մի շարք որոշումներում փոփոխություններ կատարելու մասին» որոշման նախագծի վերաբերյալ հայտնում եմ, որ սույն նախագծի 1-ին կետի 1-ին ենթակետում «N 1 հավելվածի 18-րդ կետում» բառերը անհրաժեշտ է փոխարինել «N 1 հավելվածի 14-րդ կետում» բառերով
	Ընդունվել է, կետը խմբագրվել է։

	6. ՀՀ ներքին գործերի նախարարություն
	07.03.2023 թ.

	
	43/21/25384-23

	1. ՀՀ ներքին գործերի նախարարությունում ուսումնասիրվել է ՀՀ կառավարության «Հայաստանի Հանրապետության կառավարության մի շարք որոշումներում փոփոխություններ կատարելու մասին» որոշման նախագիծը, որի վերաբերյալ դիտողություններ և առաջարկություններ չկան։
	Ընդունվել է ի գիտություն։

	7. Պետական եկամուտների կոմիտե
	07.03.2023 թ.

	
	01/3-4/13692-2023

	1. ՀՀ պետական եկամուտների կոմիտեն քննարկել է ՀՀ կառավարության «Հայաստանի Հանրապետության կառավարության մի շարք որոշումներում փոփոխություններ կատարելու մասին» որոշման նախագիծը, որի վերաբերյալ հայտնում ենք, որ առաջարկություններ չկան:
	Ընդունվել է ի գիտություն։

	8. ՀՀ տարածքային կառավարման և ենթակառուցվածքների նախարարություն
	10.03.2023 թ.

	
	ԳՍ//6858-2023

	«Հայաստանի Հանրապետության կառավարության մի շարք որոշումներում փոփոխություններ կատարելու մասին» Կառավարության որոշման նախագծի վերաբերյալ (այսուհետ՝ Նախագիծ) ունի հետևյալ առաջարկությունները.
1.	Հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 4-րդ և 7-րդ մասերը՝ առաջարկում ենք Նախագծի 1-ին կետի 1-ին ենթակետում «N 1 հավելվածի 18-րդ կետում» բառերը և թվերը փոխարինել «N 1 հավելվածի 14-րդ կետում» բառերով և թվերով:
2.	Հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 4-րդ և 7-րդ մասերը՝ առաջարկում ենք Նախագծի 5-րդ կետի 2-րդ ենթակետի «գ» պարբերությունում նշել, թե փոփոխությունը որ կետում է նախատեսվում կատարել:
3.	Հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 4-րդ և 7-րդ մասերը՝ առաջարկում ենք Նախագծի 6-րդ կետի 1-ին ենթակետում և 2-րդ ենթակետի «ա» պարբերությունում նշել, թե փոփոխությունը աղյուսակի որ տողում կամ սյունակում է նախատեսվում իրականացնել:
4.	Հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 4-րդ և 7-րդ մասերը՝ առաջարկում ենք Նախագծի 10-րդ կետում «N 1025-Ն որոշման» բառերից հետո լրացնել «ամբողջ տեքստում» բառերը:
5.	Հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 4-րդ և 7-րդ մասերը՝ առաջարկում ենք Նախագծի 12-րդ, 13-րդ և 14-րդ կետերում նշել, թե կոնկրետ որ կետում կամ ենթակետում են նախատեսվում իրականացնել փոփոխությունները:
	Ընդունվել է, կետերը խմբագրվել են։

	9. ՀՀ ֆինանսների նախարարություն
	10.03.2023 թ.

	
	01/8-3/4377-2023

	Ուսումնասիրելով Ձեր կողմից 27.02.2023թ. N ՍՄ/ՔՀ-5-1/4565-2023 գրությամբ ներկայացված«Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագիծը՝ հայտնում ենք, որ բովանդակային առումով առարկություններ չունենք:
Միաժամանակ հայտնում ենք, որ անհրաժեշտ է շտկել հետևյալ տեխնիկական վրիպակները՝ նախագծի 1-ին կետի 1-ին ենթակետում «18-րդ կետում» բառերը փոխարինել «14-րդ կետում» բառերով, ինչպես նաև ուղղել նախագծի 15-րդ կետում նշված որոշման վերնագիրը: Բացի այդ, հիմք ընդունելով «Նորմատիվ իրավական ակտերի մասին» օրենքի 34-րդ հոդվածի 5-րդ մասի պահանջը՝ անհրաժեշտ է խմբագրել նախագծի 12-րդ կետի բովանդակությունը՝ համապատասխան փոփոխությունները կատարելով հիմնական իրավական ակտում:
	Ընդունվել է, կետերը խմբագրվել են։

	10. ՀՀ կրթության, գիտության, մշակույթի և սպորտի նախարարություն
	10.03.2023 թ.

	
	27/18.2/5353-2023

	«Հայաստանի Հանրապետության կառավարության մի շարք որոշումներում փոփոխություններ կատարելու մասին» որոշման նախագծի (այսուհետ՝ նախագիծ) վերաբերյալ ՀՀ կրթության, գիտության, մշակույթի և սպորտի նախարարությունը առաջարկում է հետևյալը. 
1. Նախագծի 3-րդ կետի 2-րդ ենթակետում «տուն-գիշերօթիկներին, ծերանոցներին, մանկատներին» բառերից հետո լրացնել «բառերը»բառը,
2.	նախագծի 6-րդ կետի 1-ին ենթակետում և 2-րդ ենթակետի «ա» պարբերությունում «ձև» բառըփոխարինել «աղյուսակ» բառով:
	Ընդունվել է, կետերը խմբագրվել են։

	11. ՀՀ էկոնոմիկայի նախարարություն
	10.03.2023 թ.

	
	01/4221-2023

	«Հայաստանի Հանրապետության կառավարության մի շարք որոշումներում փոփոխություններ կատարելու մասին» կառավարության որոշման նախագծի վերաբերյալ, Էկոնոմիկայի նախարարության կողմից ներկայացվում են հետևյալ առաջարկությունները․
1.	Որոշման նախագծի 1-ին կետի 1-ին ենթակետում «18-րդ կետում» բառերը փոխարինել «14-րդ կետում» բառերով։
2.	Որոշման նախագծի 5-րդ կետի 2-րդ ենթակետի ա) պարբերությունում «տուն-ինտերնատներ» բառերը փոխարինել «տուն-ինտերնատներին» բառերով, իսկ «փոքր տներ» բառերը «փոքր տներին» բառերով, ինչպես նաև առաջարկում ենք փոփոխություն նախատեսել նաև որոշման 1-ին կետի 7-րդ ենթակետում։
3.	Առաջարկում ենք որոշման նախագծի 9-րդ կետի 1-ին ենթակետը և 2-րդ ենթակետի ա) պարբերությունը շարադրել որպես մեկ ենթակետ։
4.	Միևնույն ժամանակ առաջարկում ենք որոշման նախագծի 16-րդ կետը համապատասխանեցնել «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջներին։
	Ընդունվել է, կետերը խմբագրվել են։

	12. ՀՀ քաղաքաշինության կոմիտե
	17.03.2023 թ.

	
	01/18/2933-2023

	«Հայաստանի Հանրապետության կառավարության մի շարք որոշումներում փոփոխություններ կատարելու մասին» Կառավարության որոշման նախագծի վերաբերյալ Քաղաքաշինության կոմիտեն դիտողություններ և առաջարկություններ չունի։
	Ընդունվել է ի գիտություն։

	23.03.2023 թվականին ուղարկվել է կրկնակի կարծիքի 2007 թվականի դեկտեմբերի 13-ի N 1490-Ն որոշման N 7 հավելվածի փոփոխություններով պայմանավորված։ Ընտրվել են այն գերատեսչությունները, որոնք առնչվում էին բնակչության սոցիալական պաշտպանության հաստատությունների տուն-ինտերնատներին անհատույց օգտագործման իրավունքով ամրացվող տարածքների հաշվարկման նվազագույն նորմատիվներին, ինչպես նաև այն գերատեսչությունները, որոնք դիտողություններ և առաջարկություններ ունեին։

	13. ՀՀ առողջապահության նախարարություն
	29.03.2023 թ.

	
	ԱԱ/ՊԳ.2/7154-2023

	ՀՀ կառավարության «Հայաստանի Հանրապետության կառավարության մի շարք որոշումներում փոփոխություններ կատարելու մասին» որոշման նախագծի վերաբերյալ առողջապահության նախարարությունը առաջարկություններ և դիտողություններ չունի։
	Ընդունվել է ի գիտություն։

	14. Պետական գույքի կառավարման կոմիտե
	30.03.2023 թ.

	
	01/09.5/2502-2023

	«Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագծի լրամշակված տարբերակի վերաբերյալ ՀՀ ՏԿԵՆ պետական գույքի կառավարման կոմիտեն, իր իրավասությունների շրջանակներում, առաջարկություններ և դիտողություններ չունի։
	Ընդունվել է ի գիտություն։

	15. Անշարժ գույքի կադաստրի կոմիտե
	31.03.2023 թ.

	
	ՍԹ/4150-2023

	««Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է ի գիտություն։

	16. ՀՀ էկոնոմիկայի նախարարություն
	31.03.2023 թ.

	
	01/5768-2023

	ՀՀ կառավարության «Հայաստանի Հանրապետության կառավարության մի շարք որոշումներում փոփոխություններ կատարելու մասին» որոշման նախագծի լրամշակված տարբերակը՝ հայտնում ենք, որ ՀՀ Էկոնոմիկայի նախարարությունը առաջարկություններ չունի։
	Ընդունվել է ի գիտություն։

	17. ՀՀ քաղաքաշինության կոմիտե 
	10.04.2023 թ.

	
	01/18/3971-2023

	Նախագծի 5-րդ կետով նախատեսված է փոփոխություն կատարել ՀՀ կառավարության 2007 թվականի դեկտեմբերի 13-ի N1490-Ն որոշման (այուհետ՝ Որոշում) մեջ՝ նոր խմբագրությամբ շարադրելով նաև Որոշման N 7 հավելվածը (Նախագծի 5-րդ կետի 2-րդ ենթակետ):
Սակայն, Որոշման մեջ բացակայում է համապատասխան լիազորող նորմը, առանց որի հնարավոր չէ նաև հաստատել N 7 հավելվածով նախատեսված՝ բնակչության սոցիալական պաշտպանության հաստատությունների և համայնքային փոքր տներին անհատույց օգտագործման իրավունքով ամրացվող տարածքների հաշվարկման նվազագույն նորմատիվները: Հետևաբար, առաջարկում ենք Որոշման մեջ փոփոխություն կատարելու հետ մեկտեղ այն լրացնել նաև լիազորող նորմով:
Միաժամանակ առաջարկում ենքհետագայում տարընթերցումներից խուսափելու նպատակով սահմանել «բնակչության սոցիալական պաշտպանության հաստատություն», «համայնքային փոքր տուն» և «ժամանակավոր օթևան» հասկացությունները(եթե այդ հասկացություններն այլ իրավական ակտով սահմանված չեն):
	Ընդունվել է, որոշման նախաբանում դրվել է լիազորող նորմը։ Միաժամանակ, «բնակչության սոցիալական պաշտպանության հաստատություն», «համայնքային փոքր տուն» և «ժամանակավոր օթևան» հասկացությունները սահմանված են «Սոցիալական աջակցության մասին» ՀՀ օրենքում։

	18. ՀՀ տարածքային կառավարման և ենթակառուցվածքների նախարարություն
	13.04.2023 թ.

	
	ԳՍ//10693-2023

	Տարածքային կառավարման և ենթակառուցվածքների նախարարության կողմից «Հայաստանի Հանրապետության կառավարության մի շարք որոշումներում փոփոխություններ կատարելու մասին» Կառավարության որոշման նախագծի վերաբերյալ առաջարկությունները և դիտողությունները ներկայացվել են 09.03.2023 թ. թիվ ԳՍ//6858-2023 գրությամբ, որոնք ընդունվել են: Լրամշակված նախագծի վերաբերյալ առաջարկություններ և դիտողություններ չկան։
	Ընդունվել է ի գիտություն։

	19. ՀՀ ֆինանսների նախարարություն
	17.04.2023 թ.

	
	01/8-3/6706-2023

	«Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագծի լրամշակված տարբերակը հայտնում ենք, որ պարզաբանման կարիք ունի ՀՀ կառավարության 13․12․2007թ․ N 1490-Ն որոշման N 7 հավելվածում կատարվող փոփոխությունները՝ մասնավորապեսբնակչության սոցիալական պաշտպանության հաստատություններին և համայնքային փոքր տներին անհատույց օգտագործման իրավունքով ամրացվող տարածքների հաշվարկման նվազագույն նորմատիվներում նախատեսվող փոփոխությունները հանգեցնելու են արդյոքլրացուցիչ նոր տարածքների անհրաժեշտության թե ոչ։
Միաժամանակ խնդրում ենք պարզաբանել՝ նշված նորմատիվներում նախատեսվող փոփոխությունները ինչպիսի ֆինանսական ազդեցություն կունենանպետական բյուջեի վրա և դրանց առկայության դեպքում որոնք են լինելու դրանց ֆինանսավորման աղբյուրները:
	Ընդունվել է ի գիտություն։ ՀՀ կառավարության 2021-2026 թվականների ծրագրի 4.6 բաժնի 26-րդ պարբերության համաձայն՝շուրջօրյա խնամք և պաշտպանություն իրականացնող և ցերեկային
ծառայություններ տրամադրող հաստատություններում կատարվելու են
շահառուների արժանապատիվ կենսական պայմանների ապահովման համար
անհրաժեշտ բարեկարգման աշխատանքներ: Նույնն ամրագրված է ՀՀ կառավարության 2021 թվականի նոյեմբերի 18-իN 1902-Լ որոշման N 1 հավելվածի 13-րդ կետում, և աշխատանքներն արդեն իսկ ընթացքի մեջ են։ Դրա համար կազմակերպվել են նախագծանախահաշվային փաթեթների տրամադրման մրցույթներ, որոնք արդեն իսկ աշխատում են գործող տեխնիկական բնութագրերի հիման վրա՝ հաշվարկված 2022 թվականի հունիսի 30-իN 1010-Ն որոշման հիմքով։ Վերջիններում չկան լրացուցիչ նոր տարածքների, ֆինանսական լրացուցիչ ծախսերի հիմքեր և կարիք, ուստիևպետական բյուջեի վրաֆինանսական ազդեցություն ունենալչեն կարող:

	20. ՀՀ կրթության, գիտության, մշակույթի և սպորտի նախարարություն
	17.04.2023 թ.

	
	01/18.2/9006-2023

	«Հայաստանի Հանրապետության կառավարության մի շարք որոշումներում փոփոխություններ կատարելու մասին» որոշման լրամշակված նախագծի (այսուհետ՝ նախագիծ) վերաբերյալ ՀՀ կրթության, գիտության, մշակույթի և սպորտի նախարարությունն առաջարկություններ և դիտողություններ չունի։
	Ընդունվել է ի գիտություն։

	21. ՀՀ արդարադատության նախարարություն
	19.05.2023 թ.

	
	27.3/25048-2023

	 1. «Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանն անհրաժեշտ է խմբագրել, մասնավորապես՝ հանել «Սոցիալական աջակցության մասին» օրենքի 12-րդ հոդվածի 2-րդ մասին և 13-րդ հոդվածի 4-րդ մասին կատարված հղումները, քանի որ դրանք Նախագծի ընդունման համար լիազորող նորմ չեն հանդիսանում, ինչպես նաև հանել «կատարել հետևյալ փոփոխությունները» բառերը:
	Ընդունվել է։ Անհրաժեշտ փոփոխություններն արվել են։

	2. Նախագծի 1-ին կետի 1-ին ենթակետում «ծերանոցներում» բառն անհրաժեշտ է փոխարինել «Ծերանոցներում», իսկ «բնակչության» բառը՝ «Բնակչության» բառերով՝ նկատի ունենալով Հայաստանի Հանրապետության կառավարության 2004 թվականի մարտի 4-ի թիվ 318-Ն որոշման թիվ 1 հավելվածի 14-րդ կետը և թիվ 5 հավելվածի 2-րդ կետի 3-րդ ենթակետը:
	Ընդունվել է։ Անհրաժեշտ փոփոխություններն արվել են։

	3. Նախագծի 1-ին կետի 2-րդ ենթակետում «մանկատներում» բառն անհրաժեշտ է փոխարինել «Մանկատներում», իսկ «բնակչության» բառը՝ «Բնակչության» բառերով՝ նկատի ունենալով Հայաստանի Հանրապետության կառավարության 2004 թվականի մարտի 4-ի թիվ 318-Ն որոշման թիվ 10 հավելվածի 20-րդ կետը:
	Ընդունվել է։ Անհրաժեշտ փոփոխություններն արվել են։

	4. Նախագծի 3-րդ կետի 2-րդ ենթակետում «ենթակետի» բառից հետո անհրաժեշտ է լրացնել «3-րդ պարբերությունում» բառերը:
	Ընդունվել է։ Անհրաժեշտ փոփոխություններն արվել են։

	5. Նախագծի 4-րդ կետում «շահառուներին» բառն անհրաժեշտ է փոխարինել «շահառուների» բառով:
	Ընդունվել է։ Անհրաժեշտ փոփոխություններն արվել են։

	6. Նախագծի 5-րդ կետի 1-ին ենթակետով Հայաստանի Հանրապետության կառավարության 2007 թվականի դեկտեմբերի 13-ի թիվ 1490-Ն որոշման նախաբանը շարադրվում է նոր խմբագրությամբ, սակայն «Քաղաքաշինության մասին» օրենքին կատարվող հղումը թերի է։ Հարկ է նշել, որ Հայաստանի Հանրապետության կառավարության 2007 թվականի դեկտեմբերի 13-ի թիվ 1490-Ն որոշման նախաբանում լիազորող նորմ առկա չէ։ Ուստի համապատասխան լիազորող նորմի բացակայության պարագայում և նկատի ունենալով վերոգրյալը՝ հիշյալ որոշումն անհրաժեշտ է կա՛մ ուժը կորցրած ճանաչել կա՛մ առկայության դեպքում կոնկրետ նշել լիազորող նորմ հանդիսացող համապատասխան օրենսդրական ակտի հոդվածը կամ մասը, որից հետո նոր հնարավոր կլինի Նախագծի 5-րդ կետի 2-րդ և 3-րդ ենթակետերով նախատեսվող փոփոխությունների կատարումը: Բացի այդ, հիշյալ ենթակետում «նոր խմբագրությամբ՝ հետևյալ բովանդակությամբ» բառերն անհրաժեշտ է փոխարինել «հետևյալ խմբագրությամբ» բառերով:
	Ընդունվել է։ Կետը հանվել է, իսկ հավելվածն ուղարկվել է ՀՀ քաղաքաշինության կոմիտե՝ լիազոր մարմնի կողմից հաստատվող իրավական ակտում ներառելու նպատակով։

	7. Նախագծի 5-րդ կետի 2-րդ ենթակետում, 3-րդ ենթակետով նոր խմբագրությամբ շարադրվող Որոշման թիվ 7 հավելվածի վերնագրում և 6-րդ կետի 1-ին ենթակետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջները:
	Չի ընդունվել, քանի որ «և (կամ)» շաղկապի գործածությունը կամայական չէ, այլ բխում է «Սոցիալական աջակցության մասին» օրենքից և ՀՀ կառավարության 2022 թվականի նոյեմբերի 10-ի 1744-Ն որոշումից։

	8. Նախագծի 6-րդ կետի՝
 1) 1-ին ենթակետում «հավելվածին կից աղյուսակ N 2-ի» բառերն անհրաժեշտ է փոխարինել «հավելվածի Ձև N 2-ի աղյուսակի» բառերով:
 2) 2-րդ ենթակետում «N 2 հավելվածին կից» բառերն անհրաժեշտ է փոխարինել «N 2 հավելվածի Ձև 1-ի» բառերով:
 3) 2-րդ ենթակետի ա. պարբերությունն անհրաժեշտ է խմբագրել, մասնավորապես՝ «աղյուսակ N 1-ի» բառերն անհրաժեշտ է փոխարինել «աղյուսակի», իսկ «դիմացի» բառը՝ «Թույլատրելի օգտագործման ձևերը» բառերով:
 4) 2-րդ ենթակետի բ. պարբերությունն անհրաժեշտ է խմբագրել՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի պահանջները, համաձայն որոնց՝ նորմատիվ իրավական ակտում փոփոխությունների կատարումը աղյուսակի վանդակների միավորման տեսքով նախատեսված չէ, ուստի առաջարկում ենք հիշյալ ենթակետում նշված աղյուսակը շարադրել նոր խմբագրությամբ:
	Ընդունվել է։ Անհրաժեշտ փոփոխություններն արվել են։

	9․ Նախագծի 8-րդ կետի 2-րդ ենթակետում «N 1-2 ձևի», «N 4-2 ձևի» և «N 4-3 ձևի» բառերն անհրաժեշտ է համապատախանաբար փոխարինել «Ձև N 1-2-ի», «Ձև N 4-2-ի» և «Ձև N 4-3-ի» բառերով, ինչպես նաև հանել «նախագծային պահանջները» բաժնի» բառերը:
	Ընդունվել է։ Անհրաժեշտ փոփոխություններն արվել են։

	10. Նախագծի 9-րդ կետի 2-րդ ենթակետում «նոր» բառն առաջարկում ենք փոխարինել «հետևյալ» բառով, իսկ «հաստատություններում» բառը՝ «հաստատությունների» բառով:
	Ընդունվել է։ Անհրաժեշտ փոփոխություններն արվել են։

	11.Նախագծի 10-րդ կետի 2-րդ ենթակետում «բառերը» և «բառերով և» բառերն անհրաժեշտ է համապատասխանաբար փոխարինել «բառերն իրենց համապատախան հոլովաձևերով» և«բառերի» բառերով:
	Ընդունվել է։ Անհրաժեշտ փոփոխություններն արվել են։

	12. Նախագծի 10-րդ կետի 3-րդ ենթակետում «բառերը» բառն անհրաժեշտ է համապատասխանաբար փոխարինել «բառերն իրենց համապատախան հոլովաձևերով» բառերով:
	Ընդունվել է։ Անհրաժեշտ փոփոխություններն արվել են։

	13. Նախագծի 11-րդ կետով նախատեսված փոփոխության փոխարեն առաջարկում ենք Հայաստանի Հանրապետության կառավարության 2019 թվականի նոյեմբերի 28-ի թիվ 1697-Ն որոշման հավելվածի 11-րդ կետի Աղյուսակ N 4-ի 16-րդ կետը շարադրել նոր խմբագրությամբ՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ կետի պահանջները:
	Ընդունվել է։ Կետը հանվել է։

	14. Նախագծի 13-րդ կետում «տողի» բառն անհրաժեշտ է փոխարինել «կետի» բառով:
	Ընդունվել է։ Անհրաժեշտ փոփոխություններն արվել են։

	15. Նախագծի 14-րդ կետով նախատեսվում է փոփոխություն կատարել Հայաստանի Հանրապետության կառավարության 2022 թվականի հոկտեմբերի 6-ի թիվ 1569-Ն որոշման թիվ 2 հավելվածի 15-րդ կետի 4-րդ ենթակետի բ. պարբերությունում, սակայն հիշյալ որոշման ընդունման համար լիազորող նորմ հանդիսացող «Գեոդեզիայի, քարտեզագրության և տարածական տվյալների ենթակառուցվածքի մասին» օրենքը 2023 թվականի փետրվարի 19-ից ուժը կորցրած է ճանաչվել: Այս առումով հայտնում ենք, որ հիշյալ կետով նախատեսվող փոփոխությունը հնարավոր կլինի կատարել միայն որոշման նախաբանում ևս փոփոխություն կատարելուդեպքում՝ նշելով լիազորող նորմ հանդիսացող համապատասխան օրենսդրական ակտի հոդվածը կամ մասը:
	Ընդունվել է։ Կետը հանվել է։

	16. Նախագծի Հավելվածի ենթակետերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով:
	Ընդունվել է։ Անհրաժեշտ փոփոխություններն արվել են։

	17. Նախագծի Հավելվածի 2-րդ կետի «Ծանոթություն» սյունակում «բաժանմունք» բառն անհրաժեշտ է փոխարինել «բաժանմունք է» բառերով:
	Ընդունվել է։ Անհրաժեշտ փոփոխություններն արվել են։

	22. Երևանի քաղաքապետարան (համաձայն ՀՀ վարչապետի աշխատակազմի 09.06.2023 թվականի 02/11.8/19763-2023 հանձնարարականի)
	22.06.2023 թ.

	
	01/112049-23

	«Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան
	Ընդունվել է ի գիտություն։

	23. ՀՀ վարչապետի աշխատակազմ
Սոցիալական հարցերի վարչություն
	12.07.2023 թ.

	
	02/11.4/23919-2023

	1.	Նախագծով առաջարկվում է ծերանոցների և մանկատների փոխարեն կիրառել բնակչության սոցիալական պաշտպանության հաստատություններ ձևակերպումը՝ հաշվի առնելով օրենսդրական կարգավորումները: Այս ենթատեքստում լրացուցիչ քննարկման կարիք ունի նախագծի 1-ին կետի 1-ին ենթակետը, 3-րդ կետի 1-ին ենթակետը, 9-րդ կետի 3-րդ ենթակետը, 11-րդ կետը՝ հաշվի առնելով, որ գործող կարգավորմամբ նախատեսված է միայն ծերանոցը, իսկ բնակչության սոցիալական պաշտպանության հաստատություն ձևակերպումն օգտագործելով որոշումների կարգավորումները տարածվում են նաև մանկատների վրա:
	Ընդունվել է, ներկայացնում ենք հիմնավորումը.
1-ին կետի 1-ին ենթակետի վերաբերյալ հայտնում ենք, որ ՀՀ կառավարության 2004 թվականի մարտի 4-ի N 318-Ն որոշման համաձայն՝ արտոնյալ պայմաններից արդեն իսկ օգտվում են մանկատների շահառուները՝ համաձայն N 1 հավելվածի 5-րդ կետի և N 5 հավելվածի 2-րդ կետի 8-րդ ենթակետի, ուստիև նոր կատեգորիա չի ավելացվում։ Միաժամանակ, ներկա դրությամբ մանկատներում բնակվում են 18 տարին լրացած անձինք, որոնք այլ կենտրոններ տեղափոխման տարբեր փուլերում են, սակայն ևս գտնվում են պետության լրիվ խնամքի տակ։ Դրանով պայմանավորված կարիք կա ընդհանրացման՝ փաստացի իրավիճակի շրջանակներում, այլ ոչ նոր կատեգորիայի ավելացմամբ։
3-րդ կետի 1-ին ենթակետի վերաբերյալ հայտնում ենք, որ  ՀՀ կառավարության 2006 թվականի հունիսի 22-ի  N 1238-Ն որոշման ինչպես 4-րդ, այնպես էլ 6-րդ կետում նշված են ծերանոցները, սակայն դրանցից մեկում մանկատան նշված չլինելու հանգամանքը թերություն է, ուստիև այն ևս պետք է նշվի առողջապահական, սոցիալական բոլոր մյուս հիմնարկների կողքին։ 
9-րդ կետի 3-րդ ենթակետի վերաբերյալ հայտնում ենք, որ  ՀՀ կառավարության 2019 թվականի օգոստոսի 8-ի  N 1025-Ն որոշման մեջ ծերանոցների կողքին նշված են մանկական նախադպրոցական հիմնարկները, ինտերնատ-դպրոցները և մանկական հիմնարկները, ուստիև ընդհանրական անվանում գրելով և մանկատներին ներառելով՝ այստեղ ևս նոր կատեգորիա չենք ավելացնում։
11-րդ կետի վերաբերյալ հայտնում ենք, որ թեև  ՀՀ կառավարության 2022 թվականի օգոստոսի 11-ի  N 1266-Ն որոշման մեջ նշված չէ մանկական ճաշարանը, սակայն ամենուրեք հանդիպում է մանկական սնունդը, դրա ստուգման հարցը և կարևորությունը։ Ուստիև, սրանով լրացվում է ենթաօրենսդրական բացը և հնարավորություն է տրվում գրել ավելի ընդհանրական՝ ամբողջ ոլորտի տեսանկյունից դիտարկելու նպատակով՝ առավել ևս մանկապարտեզները նշված լինելով։

	2.	Առաջարում ենք ևս մեկ անգամ վերանայել նախագծում համայնքային փոքր տների լրացումները՝ հստակեցնելով և հիմնավորելով, թե որ դեպքերում ենք այն կիրառում, իսկ որ դեպքերում ոչ:
	Ընդունվել է, նախագծում համայնքային տների լրացումները վերանայվել են, և դրանք չեն ներառվել հետևյալ իրավական ակտերում՝
1) ՀՀ կառավարության 2004 թվականի մարտի 4-ի N 318-Ն որոշման մեջ, քանի որ փոքր տան շահառուները ստանում են ֆինանսական աջակցություն և կենսաթոշակ, կարող են ինքնուրույն հոգալ առողջապահական կարիքները և նրանց չի տրամադրվում ամբողջական խնամք,
2) ՀՀ կառավարության 2011 թվականի դեկտեմբերի 29-ի N 1920-Ն որոշման մեջ, քանի որ դրանք որպես կառույցներ չունեն սպորտային օբյեկտներ, և իրենց սկզբունքով ու գաղափարով պետք է ներառված լինեն համայնքային կյանքում,
3) ՀՀ կառավարության 2015 թվականի մարտի 19-ի  N 596-Ն որոշման մեջ, քանի որ այդ հատվածում ներկայացված են այլ տիպի շենքերը՝ որպես հաստատություններ, իսկ փոքր տները ներգրավված են առանձնատների շարքում,
4) ՀՀ կառավարության 2022 թվականի օգոստոսի 11-ի N 1266-Ն որոշման մեջ, քանի որ փոքր տունն առանձնացված ճաշարան չունի։

	3.	«Հուղարկավորությունների կազմակերպման և գերեզմանատների ու դիակիզարանների շահագործման մասին» օրենքի 15-րդ հոդվածով սահմանվում է, որ ազատազրկման վայրերում, բուժհաստատություններում, ծերանոցներում և մանկատներում մահացած անձանց հուղարկավորությունը կազմակերպում են հուղարկավորության կազմակերպումն ստանձնած անձինք` սույն օրենքով սահմանված կարգով: Հետևաբար նախագծի 4-րդ կետով առաջարկվող փոփոխությունը կարող է իրականացվել միայն օրենքում համապատասխան փոփոխություն կատարելուց հետո:
Նույնաբովանդակ խնդիր առկա է նաև նախագծի 8-րդ կետի 1-ին ենթակետում, որին հնարավոր է անդրադառնալ «ՀՀ հարկային օրենսգրքի» 64-րդ հոդվածի 2-րդ մասի 6-րդ կետում համապատասխան փոփոխություն կատարելուց հետո:
	Ընդունվել է, կետերը հանվել են։ Թեև օրենքի նախագիծն այժմ ուղարկվում է ՀՀ վարչապետի աշխատակազմ, այդուհանդերձ, նախագծով առաջարկվող փոփոխությունները դարձյալ կառաջարկվեն այն ժամանակ, երբ օրենքներն ընդունվեն։

	4.	Նախագծի 9-րդ կետի 1-ին ենթակետով նախատեսվող փոփոխության ձևակերպումն անհրաժեշտ է վերանայել և համապատասխանեցնել հաշմանդամության ոլորտում կիրառվող ձևակերմանը, ինչպես նաև վերանայել փոփոխությունը՝ հաշվի առնելով «Հաշմանդամություն ունեցող անձանց իրավունքների մասին» օրենքի 3-րդ հոդվածի 1-ին մասի 2-րդ կետը:
Միևնույն դիտարկումը վերաբերում է նաև նախագծի 7-րդ կետի 2-րդ ենթակետին:
	Ընդունվել է, կետը հանվել է։ Թեև շինարարության և շենքերի կառուցապատման տեսանկյունից էական նշանակություն չունի անձի՝ հաշմանդամություն ունենալը (սակավաշարժուն լինելը արդեն իսկ լիարժեք բավարար հիմք է՝ անկախ խնդրի առաջացման պատճառից), սակայն նախագծով առաջարկվող փոփոխությունները դարձյալ կառաջարկվեն այն ժամանակ, երբ «Քաղաքաշինության մասին» օրենքում եզրույթը հստակեցվի, ընդունվի Ազգային ժողովի կողմից։

	5.	Անհրաժեշտ է ևս մեկ անգամ վերանայել նախագիծը՝ բացառելով համապատասխան փոփոխություններ իրականացնելու համար բացթողումները: Օրինակ, նախագծի 5-րդ կետի 2-րդ ենթակետում անհրաժեշտ է փոփոխություն նախատեսել նաև «գոտիներում թույլատրելի օգտագործման ձևերի ամփոփ աղյուսակում» և այլն:
	Ընդունվել է, նախագիծը վերանայվել է։ Ղեկավարվելով «Նորմատիվ իրավական ակտերի մասին» օրենքի 33-րդ հոդվածի 1-ին մասի պահանջներով, համաձայն որոնց՝ նորմատիվ իրավական ակտում փոփոխությունների կատարումը աղյուսակի վանդակների միավորման տեսքով նախատեսված չէ, ուստի նշված աղյուսակը չենք շարադրել նոր խմբագրությամբ, այլ թողել ենք նույնը։ Մյուս կողմից՝ լինելով տարաբնույթ կազմակերպություններ՝ դրանց առանձնացումը նպատակահարմար է, քանի որ այլ կերպ և կարճ տեսքով հնարավոր չէ բնութագրել ամփոփ աղյուսակում։ Այլ կետերը ևս վերանայվել են։

	6.	Նախագիծն անհրաժեշտ է համապատասխանեցնել «Նորմատիվ իրավական ակտերի մասին» օրենքով սահմանված իրավական տեխնիկայի կանոններին: Մասնավորապես, անհրաժեշտ է ուշադրություն դարձնել.
-	 մեծատառ/փոքրատառերին (օրինակ՝ նախագծի 1-ին կետի 1-ին ենթակետ, 7-րդ կետի 2-րդ ենթակետ, 9-րդ կետի 2-րդ ենթակետ և այլն),
-	փոփոխությունների իրականացմանը ոչ միայն որոշման ամբողջ տեքստում, այլև հավելվածներում (օրինակ՝ նախագծի 9-րդ կետի 2-րդ և 3-րդ ենթակետեր և այլն),
-	փոփոխության կատարման հղումներին (օրինակ՝ նախագծի 5-րդ կետի 1-ին ենթակետ և այլն),
-	«Նորմատիվ իրավական ակտերի մասին» օրենքի 33-րդ հոդվածին (օրինակ՝ նախագծի 7-րդ կետի 1-ին ենթակետ և այլն):
	Ընդունվել է, նախագիծն ամբողջությամբ վերանայվել է, արվել են անհրաժեշտ փոփոխությունները։

	24. ՀՀ վարչապետի աշխատակազմ
Տարածքային զարգացման և շրջակա միջավայրի հարցերի վարչություն
	12.07.2023 թ.

	
	02/11.4/23919-2023

	1. Նախագծի 2-րդ կետով նախատեսվող՝ ՀՀ կառավարության 2005 թվականի սեպտեմբերի 22-ի «Ստուգման ժամանակ հայտնաբերված և առգրավված ապօրինի ձեռք բերված բնական ռեսուրսների (ներառյալ` որսի) տնօրինման կարգը հաստատելու մասին» N 2168-Ն որոշման հավելվածի 2-րդ կետով արագ փչացող` առգրավված կենսառեսուրսները տվյալ մարզի կամ համայնքի (կամ հարակից մարզի կամ համայնքի) մանկատներին կամ ծերանոցներին անհատույց հանձնելու կարգավորումը հանելու դրույթը ունի լրացուցիչ հիմնավորման կարիք։
	[bookmark: _GoBack]Ընդունվել է լրացուցիչ հիմնավորման կարիքի փաստը, որն ավելացնում ենք այստեղ և հիմնավորման մեջ նույնպես։  Հայաստանի Հանրապետության՝ յուրաքանչյուր տարվա պետական բյուջեով նախատեսվում է խնամքի տրամադրման համար անհրաժեշտ չափորոշիչների ապահովումը, որն ընկած է նաև շուրջօրյա խնամքի տրամադրման համատեքստում։ Այս առումով կարևոր ենք համարում նաև ՀՀ վարչապետի հանձնարարականներն ու արձանագրային որոշումները։ Այսպես, 2023 թվականի ապրիլի 6-ի N 14 նիստի արձանագրության 41-րդ կետի 1-ին ենթակետի բ.  պարբերությամբ՝ ՀՀ վարչապետի կողմից հանձնարարվել է միջոցներ ձեռնարկել տարբեր բարեգործություններ ընդունելու պրակտիկան դադարեցնելու ուղղությամբ՝  բոլոր բարեգործական ծրագրերը դիտարկել կառավարության ռազմավարությունների շրջանակում, հստակ կանոնակարգել բարեգործությունների ընդունման հարցը, հրապարակել դրա վերաբերյալ կանոններ և գրավոր հանձնարարականներ տալ տնօրեններին: Այս մասով կարևոր է արձանագրության հանձնարարականը զետեղել նաև կառավարության որոշման մեջ՝ ի լրումն 16.01.2023 թվականի N 02/04.8/986-2023 հանձնարարականի կատարման։

	2. Նախագծի 5-րդ կետով նախատեսվում է ՀՀ կառավարության 2011 թվականի դեկտեմբերի 29-ի «ՀՀ համայնքների (բնակավայրերի) գլխավոր հատակագծերի, համակցված տարածական պլանավորման փաստաթղթերի և բնակավայրերի տարածքների գոտեվորման նախագծերի մշակման, փորձաքննության, համաձայնեցման, հաստատման և փոփոխման կարգը հաստատելու և հայաստանի հանրապետության կառավարության 2003 թվականի մայիսի 2-ի N 609-Ն, 2010 թվականի մարտի 4-ի N 208-Ն ու հայաստանի հանրապետության կառավարության 2001 թվականի մայիսի 14-ի N 408 որոշումներն ուժը կորցրած ճանաչելու մասին» N 1920-Ն որոշման 2-րդ հավելվածի Ձև 1-ի աղյուսակի «սպորտային օբյեկտների գոտի» տողի «Թույլատրելի օգտագործման ձևերը» սյունակում «մանկատներ, ծերանոցներ» բառերը փոխարինել «բնակչության սոցիալական պաշտպանության հաստատություններ» բառերով։ Հարկ է նկատի ունենալ, որ «մանկատներ, ծերանոցները» ձևակերպումն առկա է նաև որոշման 2-րդ հավելվածի «Գոտիներում թույլատրելի օգտագործման ձևերի ամփոփ աղյուսակներում»:
	Ընդունվել է մասամբ։ Ղեկավարվելով «Նորմատիվ իրավական ակտերի մասին» օրենքի 33-րդ հոդվածի 1-ին մասի պահանջներով, համաձայն որոնց՝ նորմատիվ իրավական ակտում փոփոխությունների կատարումը աղյուսակի վանդակների միավորման տեսքով նախատեսված չէ, ուստի նշված աղյուսակը չենք շարադրել նոր խմբագրությամբ, այլ թողել ենք նույնը։ Մյուս կողմից՝ լինելով տարաբնույթ կազմակերպություններ՝ դրանց առանձնացումը նպատակահարմար է, քանի որ այլ կերպ և կարճ տեսքով հնարավոր չէ բնութագրել ամփոփ աղյուսակում։ Այլ կետերը ևս վերանայվել են։

	3. Նախագծի 7-րդ կետով նախատեսվում է ՀՀ կառավարության 2015 թվականի մարտի 19-ի «ՀՀ կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և ՀՀ կառավարության մի շարք որոշումներ ուժը կորցրած ճանաչելու մասին» N 596-Ն որոշման N 5 հավելվածի Ձև N 1-2-ի 18-րդ կետում, Ձև N 4-2-ի 4-րդ կետի 4-րդ ենթակետում և Ձև N 4-3-ի 4-րդ կետի 6-րդ ենթակետում «հաշմանդամների և բնակչության սակավաշարժ խմբերի» բառերը փոխարինել «հենաշարժական խնդիրներ ունեցող անձանց» բառերով: Հարկ ենք համարում նշել, որ «Հաշմանդամություն ունեցող անձանց իրավունքների մասին» ՀՀ օրենքի 3-րդ հոդվածի 1-ին մասի 1-ին կետի համաձայն հաշմանդամություն ունեցող անձը այն անձն է, որը ֆիզիկական, հոգեկան, մտավոր և (կամ) զգայական տևական խնդիրների և միջավայրային արգելքների փոխազդեցության հետևանքով կարող է ունենալ մյուսների հետ հավասար հիմունքներով հասարակական կյանքին լիարժեք ու արդյունավետ մասնակցության սահմանափակում: Նախագծով առաջարկվող կարգավորման արդյունքում դուրս են մնում հաշմանդամություն ունեցող անձինք: Ուստի անհրաժեշտ է լրացուցիչ հիմնավորել հիշյալ դրույթը:
	Ընդունվել է, կետը հանվել է։ Թեև շինարարության և շենքերի կառուցապատման տեսանկյունից էական նշանակություն չունի անձի՝ հաշմանդամություն ունենալը (սակավաշարժուն լինելը արդեն իսկ լիարժեք բավարար հիմք է՝ անկախ խնդրի առաջացման պատճառից), սակայն նախագծով առաջարկվող փոփոխությունները դարձյալ կառաջարկվեն այն ժամանակ, երբ «Քաղաքաշինության մասին» օրենքում եզրույթը հստակեցվի, ընդունվի Ազգային ժողովի կողմից։

	25. ՀՀ վարչապետի աշխատակազմ
Տեսչական մարմինների աշխատանքների համակարգման գրասենյակի ղեկավար
	12.07.2023 թ.

	
	02/11.4/23919-2023

	«Բնապահպանական վերահսկողության մասին» օրենքի 7-րդ հոդվածի համաձայն՝ բնապահպանական վերահսկողության իրականացումն ապահովում են Հայաստանի Հանրապետության կառավարությունը և բնապահպանության ոլորտում վերահսկողություն իրականացնող տեսչական մարմինը (այսուհետև՝ տեսչական մարմին): Իսկ նույն օրենքի 26.1-րդ հոդվածի 3-րդ մասին 3-րդ ենթակետի համաձայն՝ տեսչական մարմինը առգրավվում է ապօրինի ձեռք բերված բնական ռեսուրսների և բնապահպանական օրենսդրության պահանջների խախտմամբ ձեռք բերված որսի, որսագործիքների, որսի գործիք համարվող այլ միջոցներ, որոնք տնօրինվում են Հայաստանի Հանրապետության կառավարության 2005 թվականի սեպտեմբերի 22-ի «Ստուգման ժամանակ հայտնաբերված և առգրավված ապօրինի ձեռք բերված բնական ռեսուրսների (ներառյալ` որսի) տնօրինման կարգը հաստատելու մասին» N 2168-Ն որոշմամբ: Այսինքն՝ տեսչական մարմնի կողմից առգրավված գույքը (որսը) հանդիսանում է պետության սեփականություն, որը բնապահպանության և ընդերքի տեսչական մարմնի տարածքային ստորաբաժանման ղեկավարի և ընդունող կազմակերպության ղեկավարի կողմից կազմված հանձնման-ընդունման արձանագրության հիման վրա` անասնաբուժասանիտարական փորձաքննության մասին եզրակացություն ստանալուց հետո տրամադրում է բնակչության սոցիալական պաշտպանության հաստատություններին կամ համայնքային փոքր տներին, տվյալ դեպքում՝ մանկատներին կամ ծերանոցներին: Ամփոփելով վերոգրյալը և հաշվի առնելով այն հանգամանքը, որ Նախագծի հիմնավորման մեջ նման փոփոխություն կատարելու (մանկատներին և ծերանոցներին բառերը հանելու վերաբերյալ) անհրաժեշտության մասին որևէ փաստարկ չկա, ինչպես նաև տեսչական մարմնի կողմից առգրավված որսի հետագա տնօրինման վերաբերյալ կարգավորումը մնում է անորոշ (մեկ ստուգման ընթացքում առգրավվում են օրինակ` 1 տոննա որս)՝ առաջարկում եմ Նախագծի 2-րդ կետը շարադրել հետևյալ խմբագրությամբ. «2. Հայաստանի Հանրապետության կառավարության 2005 թվականի սեպտեմբերի 22-ի «ՍՏՈՒԳՄԱՆ ԺԱՄԱՆԱԿ ՀԱՅՏՆԱԲԵՐՎԱԾ ԵՎ ԱՌԳՐԱՎՎԱԾ ԱՊՕՐԻՆԻ ՁԵՌՔ ԲԵՐՎԱԾ ԲՆԱԿԱՆ ՌԵՍՈՒՐՍՆԵՐԻ (ՆԵՐԱՌՅԱԼ` ՈՐՍԻ) ՏՆՕՐԻՆՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» N 2168-Ն որոշման հավելվածի 2-րդ կետում «մանկատներին կամ ծերանոցներին» բառերը փոխարինել «բնակչության սոցիալական պաշտպանության հաստատություններին կամ համայնքային փոքր տներին» բառերով:»:
	Չի ընդունվել։ Հայաստանի Հանրապետության՝ յուրաքանչյուր տարվա պետական բյուջեով նախատեսվում է խնամքի տրամադրման համար անհրաժեշտ չափորոշիչների ապահովումը, որն ընկած է նաև շուրջօրյա խնամքի տրամադրման համատեքստում։ Այս առումով կարևոր ենք համարում նաև ՀՀ վարչապետի հանձնարարականներն ու արձանագրային որոշումները։ Այսպես, 2023 թվականի ապրիլի 6-ի N 14 նիստի արձանագրության 41-րդ կետի 1-ին ենթակետի բ. պարբերությամբ՝ ՀՀ վարչապետի կողմից հանձնարարվել է միջոցներ ձեռնարկել տարբեր բարեգործություններ ընդունելու պրակտիկան դադարեցնելու ուղղությամբ՝  բոլոր բարեգործական ծրագրերը դիտարկել կառավարության ռազմավարությունների շրջանակում, հստակ կանոնակարգել բարեգործությունների ընդունման հարցը, հրապարակել դրա վերաբերյալ կանոններ և գրավոր հանձնարարականներ տալ տնօրեններին: Այս մասով կարևոր է արձանագրության հանձնարարականը զետեղել նաև կառավարության որոշման մեջ՝ ի լրումն 16.01.2023 թվականի N 02/04.8/986-2023 հանձնարարականի կատարման։

